
Xulosa qilib aytadigan bo’lsak, bugun katta yo’lga chiqqan O’zbekistonning 
oldiga qo’ygan maqsadlari juda kattadir. Albatta mu maqsadlarni amalga oshirish 
uchun barcha birde yelkama-yelka bo’lib harakat qilish zarurdir. Chunki, kuch 
birlikda. Har jabhada odimlashimiz va tinch farovon yashashimiz uchun qo’lni-
qo’lga bermog’imiz kerak. Shunda bugungidan ham yutuqlarga va osoyishta 
kunlarga yetishamiz. Dunyo bizni yanada tan oladi va tan berishi shubhasizdir. 

YOSHLARGA OID DAVLAT SIYOSATIDA 
MA’NAVIYAT VA MA’RIFAT MASALALARI 

Mustafoyeva Sevinch Shirinqul qizi1 

1O’zbekiston Milliy universiteti, Ijtimoiy fanlar fakulteti 
1-bosqich talabasi  

Annotatsiya. Maqolaning mazmuni globallashuv davrida yoshlar borasida 
olib borilayotgan siyosat va uning ahamiyati, ma’naviyat va ma’rifat masalalaridan 
iborat. Shu o’rinda Yangi O’zbekistonda yoshlarga berilayotgan imkoniyat, bizning 
va butun davrni qiynayotgan muommolar, ularga qisqacha yechimlar ham 
keltirilgan.  

 Kalit so’zlar: Globallashuv, mafkura, ma’naviyat, ma’naviy barkamollik, 
yoshlar siyosati, odob-axloq, tarbiya, rivojlanish konsepsiya.  

  
Abstract. The content of the article consists of the issues of youth policy and 

its importance, spirituality and enlightenment in the era of globalization Here are the 
oppurtunities given to young people in New Uzbekistan, the problems that plague 
us and the whole era, and brief solutions to them.  

Keywords: Globalization, ideology, spirituality, spiritual perfection, youth 
policy, manners, education, devolepmеnt concept.  

  
Aннотатция: Молодежная политика в эпоху глобализации и значение. 

Вот Возможности, предоставляемые молодежи в новом Узбекистане, 
проблемы, беспокояшие нас и всю эпоху, и краткие решения их.  

Ключевые слова: Глобализация, идеология, духовностъ, духовное 
совершенство, молодежная политика, манеры и этика, образование, разработка 
концепция.  

Hozirda yurtimiz aholisining oltmish foizga yaqinini yoshlar tashkil qilib 
kelmoqda. Davlatimiz olib borayotgan siyosatning bosh bo’g’inida ham hamisha 
yoshlar turgan. Bugungi global makonda yosh avlodning tarbiyasi, uning ma’daniy-
ma’rifiy axloqi doim ham dolzarb va ustuvor vazifa hisoblanib kelgan. Zero, 
Prezidentimiz Shavkat Miromonovich Mirziyoyev ham yoshlar tarbiyasi to’g’ri va 
ilmiy asosda yo’lga qo’yilmasdan turib, xotirjam bo’lishga hech kimning haqqi yo’q 
ekanligini alohid ta’kidlab o’tgan. [1:117]  

  Mustaqilligimizning ilk kunlaridayoq, jismonan sog’lom, ma’nan barkamol 
va yetuk yoshlarni tarbiyalash ustuvor vazifa etib belgilandi. 2017-yildan boshlab 
esa yoshlarga oid davlat siyosatida yangi davr boshlandi desak mubolag’a 
bo’lmaydi. 2017-yil 30-iyunda Prezidentimiz tashabbusi bilan Kamolot Ijtimoiy 
harakati O’zbekiston Yoshlar Ittifoqiga aylantirildi. Va Ittifoqning reja va maqsadlari 
aniq belgilanib olindi.  

2022-2023-yillarda O’zbekiston Respublikasida “Yoshlarga oid davlat 
siyosatini amalga oshirish dasturini tasdiqlash to’g’risida“,  

“O’zbekistonda yoshlarga oid davlat siyosatini 2025-yilgacha rivojlantirish 
konsepsiyasini tasdiqlash to’g’risida”,  

O’zbekiston Respublikasida yoshlarga oid davlat siyosatini tubdan isloh 
qilish va yangi bosqichga olib chiqish chora tadbirlari to’g’risidagi farmon va 
qarorlar shular jumlasidandir.  

Yuqorida aytib o’tganimizdek, yoshlarni intellektual, salohiyatli shu 
jumladan globallashuv davrida keladigan madaniy zarba va ularga qarshi turadigan 
komil yoshlar tarbiyalash bizning va davlatning vazifasidir. Yoshlarda yetuk 
ma’naviyatni shakllantirish ta’lim va tarbiyaga bog’liq. Ta’lim-tarbiya yurt 
ravnaqining asosiy shartidir. Yoshlar tarbiyasida ota-ona alohida o’rin tutadi. Ilk bor 
hayot haqidagi tushunchalar, yaxshilik, oliyhimmatlik, odob-axloq, andisha kabi 
inson uchun zarur bo ‘lgan muqaddas tuyg’ular dastlab oilada qaror topadi. 
Farzandiga to’g’ri tarbiya berish, har daqiqada uning yurish turishi, holatidan 
xabardor bo’lib turish, ularni ilm-u hunarga o’rgatish har bir ota-onaning burchidir. 
Globallashuv - bugungi kunda ayrim xalqlarning milliy g’oyasi, mafkurasi, e’tiqodi 
va o’tmish merosiga tahdid solmoqda. “Ba’zi yigit qizlar uchun mehr-oqibat, odob-
axloq tushunchalari butunlay begona bo’lib borayotgani, ularda befarqlik, 
ma’suliyatsizlik, mehnat qilmasdan kun ko’rishga intilish kabi illatlar paydo 
bo’layotgani, achchiq bo’lsa-da haqiqat”. [4:85] Bunday holatlarga tushib 
qolishimizning asosiy sababi ma’naviyat va ma’rifat ishini vijdon ishi deb 
bilmasligimizdadir.  

Ko’pchilik tadqiqotchi olimlar global o ‘zgarishlar ma’daniy o’ziga 
xosliklarga, ayniqsa, o’sib kelayotgan yosh avlod tarbiyasiga, ularning ongi va 
mafkurasiga ta’sirini o ‘tkazishini ta’kidlaydilar. Yoshlarning ongi hali yozilmagan 
oq qog’oz misoli. Unga nima yozilsa, o’sha narsa namoyon bo’ladi. Lekin unga 
bildirilgan munosabatlar esa har xil. Har qanday kasallikning oldini olish va 
da’volash usullari bor. Dardning oldini olish da’volashdan osonroq albatta. Bunda 
avvalo kasalikka qarshi immunititet shakllantiriladi. Biz ham global tahdidlarga 
qarshi mafkuraviy immunititetni shakllantirmog’imiz lozim bo’ladi. Toki yoshlar 
milliy o’zligini, shu bilan birga, dunyoni chuqur anglaydigan zamon bilan uzluksiz 

qadam tashlaydigan insonlar bo ‘lib yetishsin. Yoshlar millat va davlat kelajagi. 
Davlatning bosh maqsadi ham yoshlarning ijtimoiy shakllanishi va kamol topishi, 
ijodiy iqtidori jamiyat manfaatlari yo’lida imkoni boricha to’la-to’kis ro’yobga 
chiqishi uchun ijtimoiy-iqtisodiy, huquqiy va tashkiliy jihatdan shart-sharoitlar 
yaratishdan iborat. “Bir bolaga yetti mahalla ota” degan iborani eshitganmiz. Bu 
qanchalik to’g’ri? Yoshlarni milliy qadriyatlar ruhida tarbiyalash, ma’rifatli inson 
bo’lib voyaga yetishiga ko’maklashish barchamizning vazifamizdir. Hozirgi paytda 
yoshlar, yoshlarga bog’liq siyosat haqida gap ochilar ekan, ma’naviyat va tarbiya 
tushunchalari bilan ulab ketamiz. Bugungi kun talabidan kelib chiqib, agar biz har 
tomonlama kuchli, jahon yoshlari bilan tenglasha oladigan o’zbek farzandini voyaga 
yetkazish uchun uning ma’naviyat va ma’rifat tomirlarini chuqurroq 
sug’ormog’imiz lozim.  

 Xulosa qilib aytganda, ma’naviy barkamol avlod mamlakat kelajagi. 
Ma’naviy barkamollik esa jamiyat taraqqiyotidagi muhim omillardandir. Shunday 
ekan, ma’nan va jismonan barkamol yoshlarni ulg’aytirish yurt rivojlanishining 
garovidir. Prezidentimiz Shavkat Mirziyoyev ta’kidlaganidek, “Dunyo shiddat bilan 
o ‘zgarib, barqarorlik va xalqlarning mustahkam rivojlanishiga rahna soladigan turli 
yangi tahdid va xavflar paydo bo’layotgan bugungi kunda ma’naviyat va ma’rifatga, 
axloqiy tarbiya, yoshlarning bilim olish, kamolotga yetishga intilishiga e’tibor 
qaratish har qachongidan ham muhimdir. [5:90] 

